
Transcription diplomatique

De la louer qui à la hardieſſe,                                    
Il luy conuient faire comme Zeuxis,                          
Et entre tant de beautez choiſir ſix,                             
Les aplicant deſſus ceſte deeſſe.
                                

Car pour monſtrer du diuin la grandeſſe                    
Le pourtrait fault tirer de ces ſourcix,                        
Des deux ſoleils dont les dieux ſont pensifz :             
En autre part beauté n’à point adreſſe.      
                

Et ſi quelqu’vn meu par vn trop grand zele              
Met ſon eſprit en œuure ſi parfait,                             
Comme Apelles le lairra imparfait.    
                     

Mais pour autant que louange trop lente,                  
Se pourroit mettre en matiere trop belle,                   
Mieux il vauldroit imiter le Tymante.

